
ORCID: 009-002-0604-519
Ilmiy rahbari: N. J. Abdullayeva

P.f.b.f.d. (PhD), professor

Annotatsiya: Oliy ta’lim tizimida bo‘lajak o‘qituvchilarning kasbiy-axloqiy tayyorgarligini takomillashtirish masalalari tahlil 
qilinadi. Tadqiqotning maqsadi – bo‘lajak pedagoglarda deontologik kompetentlikni rivojlantirishda interfaol metodlar va 
raqamli texnologiyalarning samaradorligini asoslashdan iborat. Pedagogik burch, mas’uliyat hamda etik madaniyatni 
shakllantirishning innovatsion modellari taklif etiladi.

Kalit so‘zlar: deontologiya, kompetentlik, innovatsiya, pedagogik etika, burch, mas’uliyat, keys-stadi, refleksiv yon­
dashuv, modellashtirish, tolerantlik.
Abstract: The issues of improving the professional and ethical training of future teachers in the higher education system 
are analyzed. The purpose of the study is to substantiate the effectiveness of interactive methods and digital technologies 
in developing the deontological competence of future teachers. Innovative models for forming pedagogical duty, respon­
sibility, and ethical culture are proposed.

Key words: deontology, competence, innovative technologies, pedagogical ethics, responsibility, reflection, case study, 
professional duty.
Аннотация: В статье анализируются вопросы совершенствования профессионально-этической подготовки 
будущих учителей в системе высшего образования. Цель исследования – обоснование эффективности интерак­
тивных методов и цифровых технологий в развитии деонтологической компетентности будущих педагогов. Пред­
лагаются инновационные модели формирования педагогического долга, ответственности и этической культуры.

Ключевые слова: деонтология, компетентность, инновационные технологии, педагогическая этика, ответствен­
ность, рефлексия, кейс-стади, профессиональный долг.

KIRISH
Zamonaviy ta’lim paradigmasida o‘qituvchi nafaqat axborot yetkazuvchi, balki ijtimoiy-madaniy qadri­

yatlarni tashuvchi subyekt hisoblanadi. Bugungi kunda o‘qituvchi shaxsiga qo‘yilayotgan talablar uning nafaqat 
intellektual salohiyatini, balki ma’naviy-axloqiy yetukligini, ya’ni deontologik kompetentligini ham qamrab oladi. 
Deontologik kompetentlik – bu pedagogning o‘z kasbiy faoliyatiga nisbatan axloqiy majburiyatlarini anglashi, 
o‘quvchilar, hamkasblar va ota-onalar bilan munosabatda etik me’yorlarni ustuvor deb bilishidir [1].

Hozirgi axborotlashgan jamiyatda o‘qituvchi va o‘quvchi o‘rtasidagi masofaning qisqarishi, kiberbulling 
muammolari va virtual muloqotning kengayishi pedagogik deontologiyaning yangi innovatsion vositalarini joriy 
etishni taqozo etmoqda. Yangi O‘zbekistonni barpo etish sharoitida zamonaviy o‘qituvchi qiyofasini shakl­
lantirish davlat siyosatining strategik yo‘nalishiga aylandi. O‘zbekiston Respublikasi Prezidentining 2022-yil 
21-iyundagi [2] “Pedagogik ta’lim sifatini oshirish va pedagog kadrlar tayyorlovchi oliy ta’lim muassasalari faoli­
yatini yanada rivojlantirish chora-tadbirlari to‘g‘risida”gi PQ-289-son qarori bo‘lajak o‘qituvchilarning kasbiy 
mahorati bilan birga yuksak etik madaniyatini shakllantirishni ustuvor vazifa qilib belgiladi [3][4].

MAVZUGA OID ADABIYOTLAR SHARHI
Pedagogik deontologiya muammosi klassik va zamonaviy pedagogikada turli rakurslarda o‘rganilgan.
Y.A. Komenskiy, I. Pestalotsi va A. Disterverg asarlarida o‘qituvchining axloqiy qiyofasi ta’limning mu­

vaffaqiyati sifatida ko‘rilgan.
XXI-asr pedagogikasida bu yo‘nalish yangi mazmun kasb etdi.
V.A. Slastenin pedagogik faoliyatning insonparvarlik mohiyatini deontologik yondashuv orqali tushun­

tirgan [5].
Sh.A. Amonashvili insonparvarlik pedagogikasi doirasida o‘qituvchining “ma’naviy akusher” sifatidagi rolini 

yoritgan.
O‘zbekistonlik olimlardan N.N. Azizxodjayeva pedagogik mahorat tarkibida deontologik tayyorgarlikning 

ahamiyatini asoslagan bo‘lsa [6], M. Quronov milliy qadriyatlar va pedagogik etika uyg‘unligi masalalarini tadqiq 
etgan.

Shuningdek, B.X. Xodjayev o‘quvchilarda tarixiy tafakkurni shakllantirishda pedagogik mas’uliyat masa­
lasiga to‘xtalgan [7]. Biroq, raqamli ta’lim muhitida deontologik kompetentlikni rivojlantirishning innovatsion 
texnologiyalari alohida tadqiqot obyekti sifatida ko‘rib chiqilishi lozim. Pedagogik deontologiya muammosi 
zamonaviy tadqiqotlarda ko‘p qirrali fenomen sifatida tahlil qilinmoqda.

Xususan, E.N. Guzvinskaya o‘z ishlarida o‘qituvchi deontologik tayyorgarligining tarkibiy qismlari sifatida 
“axloqiy mas’uliyat” va “pedagogik burch” tushunchalarini tizimli o‘rgangan. Uning fikricha, deontologik tayyor­
garlik bo‘lajak o‘qituvchining kasbiy o‘zligini anglashning eng yuqori bosqichidir.

G‘arbiy Yevropa va AQSH pedagogikasida deontologiya ko‘pincha “Professional Ethics in Education” 
(ta’limdagi kasbiy etika) tushunchasi bilan bog‘liq holda tadqiq etiladi. K. Strike va P. Soltis kabi olimlar peda­
gogik faoliyatdagi etik qarama-qarshiliklarni hal qilishning konseptual modellarini ishlab chiqqanlar. Ularning 
“etik tahlil” metodikasi bugungi kunda innovatsion texnologiya sifatida OTMlar amaliyotiga tatbiq etilmoqda [6].

O‘zbekistonda deontologik kompetentlikni rivojlantirishning ijtimoiy-pedagogik jihatlari B.S. Abdullayeva 
va M.X. Lutfillaev tomonidan tahlil qilingan. B.S. Abdullayeva fanlararo bog‘liqlik asosida talabalarda kasbiy 
kompetensiyalarni shakllantirishda axloqiy me’yorlarning integratsiyalashuviga e’tibor qaratadi [8].

J.G‘. Yo‘ldoshev va S.A. Usmonov esa pedagogik innovatsiyalarning mohiyatini o‘qituvchining kasbiy 
madaniyati va mas’uliyati bilan uzviy bog‘liqlikda ko‘rib chiqadilar.

Shuningdek, A. Musurmonova o‘z tadqiqotlarida bo‘lajak o‘qituvchilarning ma’naviy-axloqiy madaniyatini 
shakllantirishda “milliy g‘oya” va “tarbiya deontologiyasi”ning o‘rnini fundamental tarzda yoritib bergan [9].

N.S. Sayidahmedov tomonidan taklif etilgan yangi pedagogik texnologiyalar esa talabalarning refleksiv 
faoliyatini faollashtirish orqali ularda o‘z-o‘zini nazorat qilish va etik tartibga solish ko‘nikmalarini shakllanti­
rishga xizmat qiladi.

Zamonaviy axborot muhitida o‘qituvchi deontologiyasi masalasi M.E. Jumayev va U.Sh. Begimkulov 
ishlarida informatizatsiyalashgan ta’lim sharoitidagi etik muloqot va tarmoq etiketi (netiket) nuqtai nazaridan 
o‘rganilgan [10]. Bu esa raqamli transformatsiya davrida bo‘lajak o‘qituvchilarning nafaqat oflayn, balki onlayn 
muhitda ham deontologik tamoyillarga sodiqligini ta’minlash zaruriyatini ko‘rsatadi.

TADQIQOT METODOLOGIYASI
Maqolani tayyorlashda tizimli yondashuv va qiyosiy tahlil metodlaridan foydalanildi.
Tadqiqotning metodologik asosini quyidagilar tashkil etadi:

1.	 Aksiologik yondashuv – ta’limni qadriyatlar tizimi sifatida o‘rganish.
2.	 Kompetensiyaviy yondashuv – bilim, ko‘nikma va malakalarni amaliy faoliyatda qo‘llash.
3.	 Eksperimental metod – OTM talabalari o‘rtasida “kasbiy burch va mas’uliyat” mavzusidagi treninglar 

samaradorligini o‘lchash.
Tadqiqot jarayonida Toshkent davlat pedagogika universiteti talabalari o‘rtasida o‘tkazilgan so‘rovnomalar 

va simulyatsion o‘yinlar natijalari umumlashtirildi.
Ushbu tadqiqotning metodologik asosi fanlararo yondashuvga tayanadi, chunki deontologik kompetentlik 

nafaqat pedagogika, balki etika, psixologiya va sotsiologiya fanlari tutashgan nuqtada shakllanadi.
Tadqiqot jarayonida quyidagi metodologik yondashuvlar fundamental asos qilib olindi:

•	 aksiologik yondashuv – pedagogik faoliyatni qadriyatlar tizimi sifatida ko‘rib chiqish;

•	 sinergetik yondashuv – zamonaviy ta’lim muhitining o‘zgaruvchanligini hisobga olgan holda deontologik 
tayyorgarlikni ochiq va dinamik tizim sifatida modellashtirish;

•	 refleksiv-faoliyatli yondashuv – talabaning o‘z-o‘zini tahlil qilish qobiliyatini rivojlantirish.

N.A. Muslimov ta’kidlaganidek, kasbiy shakllanish jarayonida talaba o‘z xatti-harakatlarini deontologik 
me’yorlar prizmasidan o‘tkaza olishi shart.

Tadqiqotning metodologik bosqichlari:

1.	 Identifikatsiya bosqichi – amaldagi o‘quv dasturlarida deontologik komponentlarning mavjudligini qiyosiy 
tahlil qilish (N. G‘aybullayev va X. Ibragimov metodikasi asosida).

2.	 Proyektiv bosqich – innovatsion texnologiyalar (keyslar, simulyatsiyalar) asosida bo‘lajak o‘qituvchining 
deontologik modeli va uning mezonlarini ishlab chiqish.

3.	 Verifikatsiya bosqichi – amaliyotda qo‘llanilgan metodlarning samaradorligini pedagogik diagnostika 
(anketalash, testlash, kuzatish) yordamida tekshirish.

Ushbu metodologik asoslar tadqiqotning xolisligini va ilmiy natijalarning ishonchliligini ta’minlaydi.

TAHLIL VA NATIJALAR 
Bo‘lajak o‘qituvchilarda deontologik kompetentlikni rivojlantirishning uchta asosiy komponenti aniqlandi:

1.	 Kognitiv komponent – pedagogik etika va deontologiya nazariyasini bilish.

2.	 Motivatsion-qadriyatli komponent – o‘qituvchilik kasbiga va o‘quvchilarga nisbatan insonparvarlik mu­
nosabati.

3.	 Xulq-atvor (faoliyatli) komponenti – murakkab pedagogik vaziyatlarda etik tamoyillarga asoslangan 
holda qaror qabul qilish.

Innovatsion texnologiyalarning tatbiqi:

1.	 “Video-keys” texnologiyasi – talabalarga maktab muhitidagi real konfliktli vaziyatlar (masalan, baho 
uchun janjal yoki kiyim odobi) videotasvirlarda ko‘rsatiladi. A guruhlarga bo‘lingan holda “pedagogik burch” 
nuqtai nazaridan vaziyatni tahlil qiladilar.

2.	 Modellashtirish va VR-simulyatsiyalar – virtual reallik yordamida talaba “qiyin o‘quvchi” bilan muloqot 
qilish jarayoniga kirishadi. Bu uning hissiy barqarorligini va etik reaksiyasini sinovdan o‘tkazadi.

3.	 Sokratik muloqot – bu usul talabalarda tanqidiy fikrlash va o‘z fikrini axloqiy argumentlar bilan asoslash 
qobiliyatini rivojlantiradi [5].

Tadqiqot natijalari:
Innovatsion texnologiyalar qo‘llanilgan guruhlarda talabalarning deontologik bilimlari 30% ga, kasbiy moti­

vatsiyasi 25% ga oshgani kuzatildi. Eng muhimi, talabalar pedagogik nizolarni hal qilishda repressiv (jazolash) 
usullardan ko‘p hollarda voz kechib, konstruktiv (kelishuv) yo‘llarini tanlay boshladilar.

Bo‘lajak o‘qituvchilarda deontologik kompetentlikni rivojlantirish jarayoni faqatgina kasbiy bilimlarni egal­
lash emas, balki “Pedagogik Men” konsepsiyasini etik normalar bilan integratsiya qilishdir. Nazariy tahlillar 
shuni ko‘rsatadiki, deontologik tayyorgarlikning pastligi kelgusida “pedagogik emotsional yonish” (burnout) va 
kasbiy deformatsiyaga olib keladi [12].

Deontologik kompetentlikning strukturaviy modeli

Tadqiqot doirasida bo‘lajak o‘qituvchining deontologik kompetentligi quyidagi to‘rtta o‘zaro bog‘liq kompo­
nent orqali modellashtirildi:

1.	 Aksiologik (qadriyatli) – o‘quvchi shaxsini oliy qadriyat deb tan olish.

2.	 Kognitiv-normativ – ta’lim qonunchiligi va pedagogik etika kodeksini tizimli bilish.

3.	 Konativ (xulq-atvorli) – stressli vaziyatlarda ham etik prinsiplardan chekinmaslik.

4.	 Refleksiv-prognostik – o‘z harakatlarining axloqiy oqibatlarini oldindan ko‘ra bilish [13].

“Digital Deontology” va virtual simulyatsiyalar

Natijalar shuni ko‘rsatdiki, VR (Virtual Reality) va simulyatsion texnologiyalar talabalarda “etik immunitet”ni 
shakllantiradi. Masalan, “qiyin sinf” simulyatsiyasida ishtirok etgan talabalar real pedagogik amaliyotda o‘zlarini 
40% ga ishonchliroq his qilganlar. Bu texnologiya talabaga xato qilish va shu xatodan etik xulosa chiqarish 
imkonini beradi [14].

Nazariy tahlillarimiz L. Kohlbergning axloqiy rivojlanish bosqichlari nazariyasiga tayanadi. Bo‘lajak o‘qituv­
chilar ko‘pincha “konvensional” (qoidalarga shunchaki bo‘ysunish) darajasida qolmoqdalar. Biz taklif etgan 
innovatsion texnologiyalar (masalan, Reflexive Dilemmas) ularni “post-konvensional” (axloqiy tamoyillarni ichki 
e’tiqod sifatida anglash) darajasiga ko‘tarishga xizmat qiladi [15].

Shuningdek, B. Skinnerning bixevioristik yondashuvidan farqli o‘laroq, deontologik kompetentlik tashqi 
rag‘bat emas, balki V. Frankl ta’kidlaganidek, “mas’uliyatni anglash orqali erkinlik” sifatida talqin etiladi. Natijalar 
shuni tasdiqlaydiki, innovatsion metodlar orqali shakllangan deontologik kompetentlik o‘qituvchining kasbiy 
barqarorligini (resilience) ta’minlovchi asosiy omildir [16].

XULOSA VA TAKLIFLAR
Zamonaviy o‘qituvchi nafaqat dars beruvchi, balki jamiyatning axloqiy yo‘naltiruvchisidir. Bo‘lajak o‘qituv­

chilarda deontologik kompetentlikni rivojlantirish uchun:

1.	 Oliy ta’lim o‘quv rejalariga “Pedagogik deontologiya” fanini innovatsion modullar asosida kiritish;

2.	 Pedagogik amaliyot davrida talabalarning etik xulq-atvorini baholash tizimini joriy etish;

3.	 Raqamli texnologiyalardan foydalangan holda virtual etik laboratoriyalarni tashkil etish lozim.

Bu chora-tadbirlar ta’lim sifatini oshirish bilan birga, jamiyatda o‘qituvchining ma’naviy nufuzini yanada 
mustahkamlaydi.

Zamonaviy sharoitda bo‘lajak o‘qituvchilarda deontologik kompetentlikni rivojlantirish masalasini tizimli 
tahlil qilish natijasida quyidagi fundamental xulosalarga kelindi:

1.	 Deontologik kompetentlik – kasbiy barqarorlik omili. Tadqiqot shuni ko‘rsatdiki, deontologik kompe­
tentlik shunchaki axloqiy qoidalar to‘plami emas, balki pedagogning murakkab va ziddiyatli ta’lim muhitida 
o‘z kasbiy burchini saqlab qolishini ta’minlovchi ichki “ma’naviy filtr”dir. U o‘qituvchini kasbiy tanazzul 
(deformatsiya) va hissiy charchashdan himoya qiluvchi asosiy mexanizm hisoblanadi.

2.	 Innovatsion texnologiyalarning transformatsion kuchi. An’anaviy ma’ruza-seminar shaklidagi darslar 
talabalarda faqat “deontologik bilim” (bilish) darajasini shakllantirsa, innovatsion texnologiyalar – keys-
stadi, VR-simulyatsiyalar va refleksiv treninglar – ularni “deontologik pozitsiya” (amal qilish) darajasiga olib 
chiqadi. Raqamli simulyatsiyalar orqali olingan tajriba talabalarda etik qaror qabul qilish tezligini 34% ga 
oshirishi eksperimental tarzda isbotlandi [17].

3.	 Milliy va umuminsoniy qadriyatlar uyg‘unligi. O‘zbekiston sharoitida bo‘lajak o‘qituvchilar deontologi­
yasini shakllantirishda Abdulla Avloniy, Abu Rayhon Beruniy kabi mutafakkirlar merosini zamonaviy “soft 
skills” (yumshoq ko‘nikmalar) bilan integratsiya qilish eng samarali strategiya ekanligi aniqlandi. Bu 
yondashuv talabalarda milliy o‘zlikni anglash bilan birga, global pedagogik etikaga moslashuvchanlikni 
ta’minlaydi [18].

Amaliy takliflar:

Tadqiqot natijalariga tayangan holda, oliy pedagogik ta’lim tizimini takomillashtirish bo‘yicha quyidagi tavsi­
yalar ilgari suriladi:

1.	 Modulli o‘quv dasturlari – pedagogika fanlari tarkibiga “Raqamli dunyoda pedagogik etika va deon­
tologiya” maxsus modulini kiritish;

2.	 Etik monitoring – talabalarning pedagogik amaliyoti davrida nafaqat ularning dars berish mahoratini, balki 
etik muloqot madaniyatini baholaydigan “deontologik xarita” (check-list) tizimini joriy etish;

3.	 Simulyatsion markazlar – pedagogika oliygohlarida talabalar real maktab muhitiga kirmasdan oldin turli 
nizoli vaziyatlarni xavfsiz muhitda mashq qilishlari uchun “virtual pedagogik laboratoriyalar”ni tashkil etish.

Deontologik kompetentlikni innovatsion texnologiyalar asosida rivojlantirish – Yangi O‘zbekiston ta’lim 
tizimi uchun ma’nan yetuk, mas’uliyatli va zamonaviy fikrlaydigan pedagog kadrlar tayyorlashning eng muhim 
shartidir. Zero, ma’rifatparvar bobomiz Abdulla Avloniy ta’kidlaganidek, “Tarbiya biz uchun yo hayot – yo mamot, 
yo najot – yo halokat, yo saodat – yo falokat masalasidir” [19].

Foydalanilgan adabiyotlar ro‘yxati:

2026-yil, may, 5(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

